
Forbundsstyrets beretning ved Norges Quizforbunds generalforsamling 2026 

Vedlegg 2 til Norges Quizforbunds generalforsamling 

1. Styret 

Det sittande styret i Norges Quizforbund består av Kristian V. Kvamsøe (president), Mats 
Sigstad, Dag Olav Rønning, Hilde Torp Solbakken og Espen Iversen. 

 

2. Medlemskap 

Per. 12. september 2026 er det SJEKK ANTAL medlemmer i Norges Quizforbund. Dei 
fleste av desse er medlem via medlemskontingenten som er bakt inn i deltakaravgifta for 
lagkonkurransen i Quiz-NM.  

 

3. Quizåret 2025-26 

Quiz-NM 2025 vart arrangert i Fredrikstad. Det var 70 deltakarar i den individuelle 
konkurransen. I parkonkurransen deltok 44 par og åtte juniorlag, medan 27 lag deltok i 
lagkonkurransen. Det var 34 deltakarar i Kahoot-konkurransen. 

Thomas Kolåsæter tok sitt tiande NM-gull i den individuelle konkurransen, med Ole 
Martin Halck på sølvplass og Geir H. Kristiansen på bronse. Beste debutant vart Mari 
Langer Asland og årets klatrar vart Toril Opsahl. I juniorklassen gjekk fyrsteplassen til 
Håvard Johansen, det òg for andre år på rad. Bak han var det Oscar Strøm-Jensen og 
Jonatan Hetland som fylte ut pallen.  

I parkonkurransen gjekk Lars Heggland og Thomas Kolåsæter til topps foran Ole Martin 
Halck/Toril Opsahl og Espen Kibsgård/Geir H. Kristiansen. 

Juniorlagkonkurransen vart vunne av Quizly Party Boys, beståande av Steffen 
Habberstad Lundeby, Erlend Årvold Crowo, Håvard Johansen og Oscar Strøm-Jensen. 
Dette var deira tredje seier på rad. Sølvet gjekk til Jille diesel, med Jonatan Hetland, 
Henrik Storm Henriksen, Olav Njølstad Egeland, og Ragnhild Evensen, og bronsen til 
Dan Børge frå 20 spørsmål, med Engebret Andresen, og Hallvard Kleven Lord Jacob 
Nikolai Staalesen Castberg. 

I lagkonkurransen var det Lille Planet som til slutt tok topp-plasseringa, og laget bestod 
av Ole Martin Halck, Tore Heliks Van Dahl, Jon Strøm, Karen Skjånes og Ivar Areklett. På 
andreplass kom Trygve Grans Skiskole, med Fredrik K. Methi, Sigbjørn Snørteland, Geir 
H. Kristiansen, Harald Aastorp og Stig Sanner. Tredjeplass gjekk til Fyrbøterlogen, med 
Dag Bergheim, Truls Flatberg, Jon Inge Kolden, Jarle Kvåle og Arild Tørum. 

 



International Quizzing Championship 

IQA sitt årlege meisterskap for 2025 vart halde i Caserta i Italia.  

I Nations Cup kom det norske A-landslaget, beståande av Mats Sigstad, Ole Martin 
Halck, Tore Heliks Van Dahl og Geir H. Kristiansen på sjetteplass. England vann til slutt 
finalen mot Kroatia, med Belgia på bronseplass. 

I Aspirational Cup kom det norske B-laget, med Lars Heggland, Eivind Moskvil, Sigbjørn 
Snørteland og Fredrik K. Methi, på fjerdeplass. 

Me deltok ikkje med i Under-30-landslag i år. 

I den individuelle konkurransen vart Ole Martin Halck beste nordmann på 26. plass. 
Ronny Swiggers tok gullet føre Tom Trogh og Tero Kalliolevo. Sigbjørn Snørteland kom på 
7. plass i Under-30-klassen. 

Beste norske par vart Mats Sigstad og Geir H. Kristiansen på 29. plass, berre ein tiebreak 
føre Ole Martin Halck/Toril Opsahl. Adam Hancokc og Anu Kashyap vann foran Tim Van 
der Heyden/Tom Trogh og Dean Kotiga/Daoud Jackson. 

I klubblagkonkurransen vart det ein flott bronseplass til Ducks Ahoy!, beståande av Ole 
Martin Halck, Tore Heliks Van Dahl, Toril Opsahl og Aldona Szczepanska. Vinnarlaget var 
The Rolling Scones, med Dean Kotiga, Neven Trgovec, Daoud Jackson og Shane 
Whitlock. 

 

Kviss-VM 2026 

Thomas Kolåsæter vart beste nordmann på 31. plass. Han er kvalifisert til årets A-
landslag saman med Ole Martin Halck (35.plass), Mats Sigstad (62.) og Tore Heliks Van 
Dahl (65.). 

 

Norway Open 2026 

Konkurransen vart arrangert av Fyrbøterlogen. Kroatiske Neven Trgovec vant den 
internasjonale konkurransen, med Thomas Kolåsæter på andreplass. Australske Issa 
Schultz tok bronsen. 

 

Noregscupen 2025 

Norges Quizforbund står som arrangør av Noregscupen, og 2025 var den tolvte utgåva av 
konkurransen. Rundar har blitt arrangert i Bergen, Berlin, Drammen, Eidsvoll, 



Fredrikstad, Gjøvik, Jæren Kristiansand, Nesodden, Oslo, Raufoss, Sandnes, Skien, 
Tromsø, Trikali (Hellas), Trondheim, Varhaug og Åmot. 

Det vart arrangert 20 rundar, kor 17 av dei var skrive spesielt for Noregscupen. Dei 
resterande rundane som gav teljande resultat var Norway Open, VM og NM. I 
samandraget vann Thomas Kolåsæter (med fire rundeseierar), føre Mats Sigstad (ein 
rundeseier) og Stig Sanner (tre rundeseierar). 

I parkonkurransen var det duoen Tom Flaten/Kjetil Hofstad som vann føre Nils Kristian 
Hansen/Hans Kristian Nilsen. Dan Robin Kile Enersen/Ulf Meeg tok tredjeplassen. 

Styret sendar ein stor takk til alle som har bidratt med spørsmål til Noregscupen. Utan 
dykkar frivilligheit hadde me ikkje kunna arrangere den.  

Styremedlem Kristian Kvamsøe har vore koordinator for Noregscupen sidan 2022. 

 

Norges Quizforbunds forum  

Forumet er ein arena der forbundets medlem kan møtast elektronisk, stille kvarandre 
spørsmål, diskutere, invitere til kviss, avtale arrangement, etc. All informasjon om 
Noregscupen kan finnast der. 

Fleire forbundsmedlem har tatt initiativ til nettkvissar og andre arrangement. Blant 
desse kan me nemne (Super-)Geir Horvik sine Kahoot-konkurransar og Christian 
Flermoes heildagsprøvar.  

 

Squizzed og andre arrangement 

Squizzed er ein månadleg individuelle konkurranse beståande av 101 spørsmål, som 
sidan 2017 har blitt forfatta og organisert av kroatiske Dean Kotiga. Quizzing.com sin 
liknande månadlege konkurranse, Hot 100, har òg sine faste deltakarar. Av kvissar som 
går føre seg på nett kan me nemne Vadym Bondar sine KFL-ligaer og diverse ligaer på 
Mimir-formatet, som Online Quiz League sine International/Pop Culture Challenges, 
Fundaesliga og Zephyr Quiz League. Norske deltakarar er òg å finne i nett-ligaer som 
Learned League og Qutopia. 

Fleire av desse arrangementa blir regelmessig annonsert om på NQF sitt forum, og 
interesserte blir oppfordra til å ta kontakt for å bli med. 

 

Norges Quizforbunds Æresliga 

Sommaren 2019 starta forbundsmedlem Eskil Åsmul ein kvissliga på nettsida 
https://wordfeud.aasmul.net/default.aspx etter modell av den amerikanske ligaen 



Learned League. Ligaen heiter Norges Quizforbunds Æresliga, og har fire divisjonar, med 
opptil fleire avdelingar i kvar divisjon. Her spelast det daglege kampar på sju spørsmål 
mot andre i same avdeling. Det er gratis å delta, og spørsmåla er forfatta av deltakarane. 

 

4. Ekstern og internasjonalt samarbeid 

Styret i NQF held laupande kontakt med IQA, og har sporadisk kontakt med andre 
quizforbund, t.d. i forbindelse med diverse «Open»-kvissar som blir arrangert jamleg. 

 

5. Styrearbeid 

Styret og utval av dette har gjennomført, og gjennomfører, regelmessige aktivitetar. Dette 
inkluderer arrangeringa av den norske delen av kviss-VM, med Hilde Torp Solbakken som 
hovudansvarleg, NM i kviss, og Noregscupen. Styret handtera òg eksterne 
førespurnadar.  

 

6. NM-modellen 

Frå og med 2012 vart ei ny ordninga for arrangeringa av NM innførd: Eit nytt lag lagar kvart 
år spørsmål og gjennomfører det praktiske arrangementet. Styret bidrar med 
overlevering av  informasjon og nokre praktiske oppgåver i forkant.  

Sidan denne modellen vart innført har desse laga vore arrangør, i kronisk rekkjefylgje: 
Nerder av Stål, El Diablo en el Ojo, Fyrbøterlogen, ArntBernt, Kvintessensen og Heltinner, 
Tryggve Grans Skiskole, Definite Maybes, De Navnløse, Tøygrisen Timotei, Heroes of 
Vestfold and Telemark, Gjøvik/Raufoss,  Frekk Taco! og Kviss Kviss Bang Bang. I 2026 er 
Talking Radioheads arrangørar.  

Styret meiner dette er ei god og rettvis ordning som styrkar dugnadsanden i miljøet. Me 
er heilt avhengige av at medlemmane våre bidrar til å få gjennomført NM, NC og andre 
kvissaktivitetar. Styret oppfordrar alle til å fortsetje bidraga, både med å skrive spørsmål 
og med annan innsats gjennom året. 

 

7. Kontakt og kommunikasjon 

Forbundet sine nettsider blir jamleg oppdatert med informasjon om kvissaktiviteter og 
anna kvisstoff. Dette omfattar vore eigne arrangement, i tillegg til ei liste over pubkvissar 
landet rundt. Lista omfatta pr. september 2026 heile 330 pubkvissar frå alle deler av 
landet, inkludert Svalbard. 


